
Shri Ramakarma Nama Ashtavimshatyuttara Shata Stotram

ஶ்ரீராமகர்மநாமாஷ்டாவிம்ஶத்யுத்தரஶதஸ்தோத்ரம்

அஸ்ய ஶ்ரீராமகர்மநாமாஷ்டாவிம்ஶத்யுத்தரஶதரஹஸ்யஸ்தோத்ரமந்த்ரஸ்ய,
வால்மீகிர்ப⁴க³வாந் ரு’ஷி:,அநுஷ்டுப்ச²ந்த:³,ஶ்ரீராமசந்த்³ர:
பௌலஸ்த்யவித்⁴வம்ஸக: பரமாத்மா தே³வதா,ஶ்ரீராமசந்த்³ரப்ரஸாத³ஸித்³த்⁴யர்தே²
ஜபே விநியோக:³॥
பரமாத்மா பரப்³ரஹ்ம ஸச்சிதா³நந்த³விக்³ரஹ: ।
மாயாமயமஹாலீல:ஸ்வயம்பூ⁴ர்விஷ்ணுரவ்யய:॥ 1॥
லக்ஷ்மீக்ஷமாநித்யஸேவ்ய: ஶங்க²சக்ரக³தா³த⁴ர: ।
அநந்தஶயந:ஸர்வதே³வப்ரியகர:ஸதா³॥ 2॥
ஸுரவைரிகுலத்⁴வம்ஸீ மாயாமாநுஷவிக்³ரஹ: ।
ஶ்ரீராமோ ராமசந்த்³ரஶ்ச ராமப⁴த்³ர இதி ஶ்ருத:॥ 3॥
ப்ரபு⁴ர்லக்ஷ்மணஶத்ருக்⁴நகைகேயீதநயாக்³ரஜ: ।
ஸர்வப்ரியோ தா³ஶரதி:² கௌஸல்யாநந்த³வர்த⁴ந:॥ 4॥
ஸர்வலக்ஷணஸம்பந்ந:ஸர்வஜ்ஞ:ஸத்³கு³ணாகர: ।
விஶ்வாமித்ராநுயாயீ ச தாடகாப்ரவிகா⁴தந:॥ 5॥
லப்³த⁴ஸர்வாஸ்த்ரகௌஶல்யோ மாரீசமுக²ரக்ஷஸாம் ।
ஶிக்ஷகோ யஜ்ஞகோ³ப்தா ச கா³தி⁴ஸூநுகதா²ருசி:॥ 6॥
விஶத³ம் பூஜிதோऽஹல்யாபாவநோ ஜநகார்சித: ।
ஶதாநந்த³கதா²ப்ரீத:ஶைவகோத³ண்ட³க²ண்ட³ந:॥ 7॥
ஜாநகீவல்லப:⁴ ஶ்ரீமாந் க்ரு’தகௌதுகமங்க³ள: ।
ஜாமத³க்³ந்யமஹாத³ர்பத³லநஸ்தாதநந்த³ந:॥ 8॥
வைதே³ஹீஸக்தஹ்ரு’த³ய: பித்ரு’நிர்தே³ஶகாரக: ।
வநவாஸபர: பௌரப்ரஜாஸஞ்சயவஞ்சக:॥ 9॥
நிஷாதா³தி⁴பஸேவ்யஶ்ச ப⁴ரத்³வாஜாநுஶாஸித: ।

சித்ரகூடக்ரு’தாவாஸ:ஸீதாஸௌமித்ரிமோதி³த:॥ 10॥
ப⁴ரதாநுக்³ரஹீதா ச ராஜ்யார்த²ந்யஸ்தபாது³க: ।
த்³ரு’ட⁴வ்ரதோ ஜயந்தாஹித்ராஸாநுக்³ரஹகாரக:॥ 11॥
அநஸூயாங்க³ராகா³தி³ஶோபி⁴ஸீதாபி⁴ஹர்ஷித: ।
த³ண்ட³காரண்யஸஞ்சாரீ விராத⁴வத⁴பண்டி³த:॥ 12॥
ஶரப⁴ங்கா³ர்சித:ஸர்வதாபஸௌக⁴வரப்ரத:³ ।
ஸுதீக்ஷ்ணபூஜித:ஸீதாத⁴ர்மோக்திபரிதோஷித:॥ 13॥
க்ரமேணாத்⁴யுஷிதாஶேஷதாபஸாஶ்ரமமண்ட³ல: ।
அக³ஸ்த்யஸத்க்ரு’தஸ்தேந த³த்தாஸிஶரகார்முக:॥ 14॥
க்ரு’தபஶ்சவடீவாஸோ ஜடாயுர்லப்³த⁴ஸௌஹ்ரு’த:³ ।
பர்யாயோதி³தஹேமந்தப்ரீத:ஸீதாஸமந்வித:॥ 15॥
து³ஷ்டஶூர்பணகீ²(கா²)நாஸாகர்ணயுக்³மநிக்ரு’ந்தந: ।
ராக்ஷஸீபத³வீப்ராப்தத்³ரு’ப்தரக்ஷோவிபே⁴த³ந:॥ 16॥
சதுர்த³ஶஸஹஸ்ரோக்³ரரக்ஷோப³லநிஷூத³ந: ।
த்ரிஶிரோதூ³ஷணாராதிருந்மத்தக²ரகா⁴தந:॥ 17॥
மைதி²லீஹ்ரு’த³யாநந்தீ³ மாயாம்ரு’க³விமர்த³ந: ।
வைதே³ஹீமார்க³ணாஸக்தோ ஜடாயுஸ்ஸத்³க³திப்ரத:³॥ 18॥
அயோமுகீ²ப⁴ங்க³கர: கப³ந்த⁴பு⁴ஜக²ண்ட³ந: ।
ஶப³ரீபூஜித:ஸம்யக்³த³ர்ஶிதாஶ்ரமவைப⁴வ:॥ 19॥
பம்பாதீரே வநோல்லாஸத³ர்ஶநோல்ப³ணமந்மத:² ।
ஹநூமத்க்ரு’தஸம்வாத:³ ப்ராப்தஸுக்³ரீவஸௌஹ்ரு’த:³॥ 20॥
ஸுக்³ரீவத³த்தவைதே³ஹீத்யக்தவஸ்த்ரவிபூ⁴ஷண: ।
ஸுக்³ரீவாய ப்ரதிஜ்ஞாதவாலிநிர்வாபண:ஸ்வயம் ॥ 21॥
பாத³த³ம்ஷ்ட்ராஸமுத்க்ஷிப்தமாஹிஷாஸ்தி²ஸமுத்கர: ।
ஸப்ததாலப்ரபே⁴த்தா ச க்ரு’தஸுக்³ரீவலாஞ்ச²ந:॥ 22॥
வாலிப்ரமத²நோ வாக்³மீ தாராதத்த்வோபதே³ஶக்ரு’த் ।
ஸுக்³ரீவக்ரு’தஸங்கேத:ஸுக்³ரீவேப்ஸிதராஜ்யத:³॥ 23॥

வர்ஷாஸு மால்யவத்³வாஸீ லக்ஷ்மணப்ரதிபோ³தி⁴த: ।
ரு’க்ஷவாநரஸங்கா⁴தீ தி³க்ஷு ப்ரேஷிதவாநர:॥ 24॥
அங்கு³லீயப்ரதா³தா ச நிஶ்சிதார்தோ²ஹநூமதி ।
ஹநுமந்முக²விஜ்ஞாதஸீதோத³ந்த: ப்ரஸந்நதீ: ⁴ ॥ 25॥
சூடா³மணிநிரஸ்தாதி: ⁴ ஸீதாவாக்யாம்ரு’தாப்லுத: ।
ஹநூமத: பரிஷ்வங்க³பாரிதோஷிகதா³யக:॥ 26॥
ரக்ஷோவதா⁴பி⁴நிர்யாயீ ஸேநாநயவிஶாரத:³ ।
விபீ⁴ஷணஸ்யாப⁴யத:³ ஶரணாக³தவத்ஸல:॥ 27॥
ஸமுத்³ரோபாஸிதா ரோஷவேக³க்ஷோபி⁴தஸாக³ர: ।
ஶிவலிங்க³ப்ரதிஷ்டா²தா நலஸேதுவிதா⁴யக:॥ 28॥
ஹநுமத்³வாஹநஶ்சைவ லங்காத்³வாராவரோத⁴க: ।
த³ஶக்³ரீவமஹாரத்நகிரீடவரப⁴ஞ்ஜந:॥ 29॥
உதீ³ர்ணகும்ப⁴கர்ணாதி³ஸர்வரக்ஷ:குலாந்தக: ।
யுத்³தே⁴ ராவணஹந்தா ச ப்³ரஹ்மாதி³ஸுரஸம்ஸ்துத:॥ 30॥
ஸீதாஸமேத: ஶக்ராதி³வரோத்தா²பிதவாநர: ।
ஸுஹ்ரு’த்ஸௌமித்ரிஸீதாதி⁴ரூட⁴புஷ்பவிமாநக:॥ 31॥
ப⁴ரத்³வாஜார்சித:ஸம்யக்³ப⁴ரதாதி³ஸமந்வித: ।
நந்தி³க்³ராமக³த:ஸ்நாத:ஸர்வாலங்காரபூ⁴ஷித:॥ 32॥
அயோத்⁴யாபுரவாஸீ ச ராஜ்யே பட்டாபி⁴ஷேசித: ।
தாலவ்ரு’ந்தஸிதச்ச²த்ரசாமராத்³யுபஶோபி⁴த:॥ 33॥
ஜாநகீநந்த³ந:ஸர்வஸுஹ்ரு’த்³வர்கா³பி⁴ஹர்ஷண: ।
ஹ்ரு’ஷ்டபுஷ்டஜநாகீர்ண: புரராஷ்ட்ராபி⁴ரஞ்ஜந:॥ 34॥
இத்யேவம் ராமசந்த்³ரஸ்ய கர்மநாம ஶுபா⁴வஹம் ।
அஷ்டாவிம்ஶோத்தரஶதம் கீர்திதம் பரமர்ஷிணா ॥ 35॥
கு³ஹ்யாத்³கு³ஹ்யதரம் புண்யம் ப⁴க்த்யா யுக்தோ நர:ஸதா³ ।
ய: படே²ச்ச்²ரு’ணுயாத்³வாபி ஸர்வபாபை: ப்ரமுச்யதே ॥ 36॥
இதி ஶ்ரீராமநாமாஷ்டாவிம்ஶத்யுத்தரஶதஸ்தோத்ரம் ஸம்பூர்ணம் ।

